
U het na ons gekom, Immanuel

1. 
U het na ons gekom, Immanuel,
om te verlos, te red van al ons sonde.
U maak ons vry, aan U alleen verbonde.
Juig en wees bly, o volk van Israel.

2. 
U sien ons nood en U betree die tyd.
U kom en maak by mensekinders woning.
U kom as kind, maar U is steeds die Koning.
Ons buig ons neer – hoe groot u heerlikheid!

3. 
Halleluja! Ons loof en prys die Heer:
in Betlehem die Jesuskind gebore!
Ere aan God! Ons is nie meer verlore.
Kom, mensdom, kom bring aan Hom al die eer.

